
Құрметті
бұқаржыраулықтар!

Қалалар мен аудан
тұрғындарының тір-
шілік ету жайлы-
лығын қамтамасыз
ету жəне сыртқы
бейнені жақсарту
үшін, 2026 жылдың 4
сəуірі мен 6 маусым
аралығында Қа-
рағанды облысы-
ның қалалары мен
елді мекендерін
абаттандыру, сани-
тарлық тазалау жəне

көгалдандыру бойынша көктемгі екі айлық жария-
ланды.

2026 жылғы 4 сəуір жəне 2 мамыр облыстық сенбі-
ліктер өткізу күндері болып анықталды.

2026 жылғы 11 сəуір, 18 сəуір, 25 сəуір, 16 мамыр, 23
мамыр, 30 мамыр жəне 6 маусым аудандық сенбілік-
тер өткізу күндері болып анықталды.

Апта сайын «бейсенбі» санитарлық күн болып жа-
рияланды.

Шаруашылық субъектілерінің, шаруа қожалықта-
рының, жеке меншік кəсіпорындардың басшыларын
тұрғындарға қоқыс шығаруға ықпал жасауды сұрай-
мыз. 

Аудан тұрғындарын, мекеме жəне ұйымдардың бас-
шыларын ауданның елді мекендерін көркейту жəне
санитарлық тазартуға белсенді қатысуға шақырамыз.

Қоқысты жəне қатты тұрмыстық қалдықтарды ар-
найы белгіленген жерлерге шығару қажет.

Қоқысты арнайы белгіленбеген жерге шығарғаны
үшін айыппұл салынады:

- жеке тұлғалар үшін – 20 АЕК-ке дейін;
- шағын жəне орта бизнес тұлғалары үшін – 30-дан

40 АЕК-ке дейін;
- ірі бизнес тұлғалары үшін – 100 АЕК-ке дейін.

Коммуналдық шаруашылық, жолаушылар көлігі

жəне автомобиль жолдары бөлімі

Уважаемые
бухаржыраусцы!

Для улучшения внешнего облика и обеспечения
комфортности проживания населения,  в рамках рес-
публиканской акции «Таза Қазақстан» в период с 4
апреля по 6 июня 2026 года объявляется весенний
двухмесячник по благоустройству, санитарной
очистке и озеленению населенных пунктов Караган-
динской области. 

Днями проведения областных субботников опре-
делены 4 апреля и 2 мая.

Днями проведения районных субботников опреде-
лены 11 апреля, 18 апреля, 25 апреля, 16 мая, 23 мая,
30 мая и 6 июня.

Еженедельно «четверг» объявлен санитарным
днем.

Руководителей хозяйствующих субъектов, кресть-
янских хозяйств, частных предприятий просим ока-
зать содействие населению в вывозке мусора. 

Просим население района, руководителей учреж-
дений и организаций всех форм собственности при-
нять активное участие в санитарной очистке,
благоустройстве и озеленении населенных пунктов
района. 

Напоминаем, что вывоз мусора и твердо-бытовых
отходов необходимо производить в специально от-
веденные для свалки места.

За вывоз мусора в неотведенные для этого места
налагается штраф:

- на физических лиц – до 20 МРП;
- на субъекты малого и среднего бизнеса – от 30 до

40 МРП;
- на субъекты крупного предпринимательства – до

100 МРП.
Отдел коммунального хозяйства,

пассажирского транспорта и автомобильных дорог

Кадрлық тағайындау

Бұқар жырау ауданында - жаңа прокурор
Қазақстан Республикасы Бас прокуро-
рының бұйрығымен Бұқар жырау
ауданының прокуроры Алмат Қуатұлы
Наханов тағайындалды.

А.Наханов еңбек жолын прокуратура органдарында 2016 жылы
Балқаш қаласы прокуратурасының прокуроры қызметінен
бастаған.

2017-2023 жылдары Теміртау қаласы, Қарағанды жəне Ұлытау
облыстары прокуратураларында қызмет атқарып, 2023 жылы
Қазақстан Республикасы Бас прокуратурасының Қылмыстық
қудалау қызметіне тағайындалған.

2024 жылдан бастап Қазақстан Республикасы Бас
прокуратурасының Сотқа дейінгі тергеп-тексеру қызметінде Бас
прокурордың көмекшісі лауазымын атқарды.

*   *   *
Бұқар жырау ауданының экс-прокуроры Асқар Қайратұлы

Үйсімбаев Приозерск қаласының прокуроры болып
тағайындалды.

Мемлекет басшысы Қасым-Жомарт Тоқаев Кон-
ституциялық реформа жөніндегі комиссияның нəти-
желі еңбегіне ерекше тоқталып, Ата Заңның мəні
мен мазмұнын халыққа кеңінен түсіндіру, насихат-
тау жұмыстарын жүргізген Жалпыұлттық коалиция
мүшелері мен белсенді азаматтарға алғысын біл-
дірді.

Сонымен қатар, референдумның жоғары дең-
гейде өтуіне үлес қосқан азаматтар мемлекеттік ма-
рапаттарға ұсынылды. Осы қатарда жерлесіміз
Əлия Елубайқызы Шайкенованың болуы – ел игілігі
жолындағы еңбектің лайықты бағалануының айқын
көрінісі деп білеміз.

Аудан əкімінің орынбасары Əлия Шайкенова
«Алтын Барыс» төсбелгісімен жəне Мемлекет бас-
шысының Алғыс хатымен марапатталды. Бұл –
мемлекеттік қызметтегі жоғары кəсібилік пен ел да-
муына қосқан елеулі еңбектің бағасына берілген ма-
рапат.

Салтанатты марапаттау рəсімі 27 наурыз күні Қа-

рағанды облысы əкімдігінің ғимаратында өтті. Рə-
сімді Ермағанбет Бөлекпаев жүргізіп, марапат ие-
лерін құттықтады.

Марапаттарды табыстау барысында өңір бас-
шысы бұл марапаттар Қарағанды облысында өткен
жалпыұлттық референдумды ұйымдастыру жəне
өткізу кезінде атқарылған ауқымды жұмыстың ла-

йықты бағасы екенін атап өтті. 
- Облыс тұрғындары жоғары азаматтық

белсенділік танытып, ел болашағы үшін
маңызды саяси науқанға жауапкершілік-
пен қатысты, - деді Ермағанбет Бөлек-
паев.

Өңір басшысының айтуынша, мұндай
маңызды мемлекеттік іс-шараларды
жоғары деңгейде өткізу – жергілікті атқа-
рушы органдардың үйлесімді жұмысы
мен кəсіби біліктілігінің нəтижесі. Бұл
ретте аудан əкімдерінің орынбасарлары
ұйымдастыру жұмыстарында ерекше жа-
уапкершілік танытып, өздеріне жүктелген
міндеттерді сапалы əрі уақытылы орын-
дады.

Осы күні Қарағанды облысының қала-
лары мен аудандарындағы əкімдердің
алты орынбасары «Алтын Барыс» төс-
белгісімен жəне Мемлекет басшысының
Алғыс хатымен марапатталды. Бұл –
өңірдегі мемлекеттік қызметшілердің ең-
бегіне берілген жоғары баға əрі олардың
ел алдындағы жауапкершілігін арттыра
түсетін маңызды ынталандыру.

Əлия Шайкенова ұзақ жылдар бойы
мемлекеттік қызмет саласында еңбек
етіп, ауданның əлеуметтік-экономикалық
дамуына, қоғамдық-саяси тұрақтылықты
қамтамасыз етуге өз үлесін қосып келеді.

Оның кəсіби біліктілігі, жауапкершілігі мен іскерлік
қабілеті əріптестері арасында жоғары бағаланып,
халық сеніміне ие болған.

Мұндай марапаттар – адал еңбек пен елге қызмет
етудің нақты нəтижесі. Сонымен қатар, бұл – жас
мемлекеттік қызметшілер үшін үлгі боларлық
маңызды жетістік.

Əлия Елубайқызын жоғары марапатымен шын
жүректен құттықтаймыз! Еңбегіңіз еленіп, абыро-
йыңыз арта берсін. Алдағы уақытта да ел игілігі жо-
лындағы қызметіңіз табысты болып, жаңа
белестерді бағындыра беруіңізге тілектеспіз!

Б.ЖАКЕШОВА

Еңбектің лайықты бағасы – жоғары марапат
15 наурыз күні халқымыз жаңа Конституцияға қатысты
жалпыұлттық референдумға белсенді қатысып,
мемлекетіміздің келешек даму бағытын айқындауға өз үлесін
қосты.

